
U Sarajevu je 25.4.2024. godine održana panel diskusija pod nazivom "Garancija lokalne 
autonomije u Federaciji Bosne i Hercegovine kroz usklađenost sa standardima Evropske pov-
elje o lokalnoj samoupravi". 

Panel diskusija je realizirana putem rada tri panel rasprave, uz izlaganje uvaženih pred-
stavnika zakonodavne vlasti u Federaciji Bosne i Hercegovine, univerzitetskih profesora, istak-
nutih pravnika, (grado)načelnika, vijećnika, nezavisnih eksperata i drugih.  

Panel 1 - Poseban karakter Zakona o 
principima lokalne samouprave u Fed-
eraciji Bosne i Hercegovine  

Izlagači: Salko Zildžić, predsjednik 
Komisije za lokalnu samouprave PDPFBIH; 
Faris Vehabović, sudija Evropskog suda 
za ljudska prava (bivši sudija Ustavnog 
sud FBiH) i prof. dr. Elmir Sadiković, šefa 
Odsjeka za politologiju Fakulteta 
političkih nauka UNSA. Moderator: Ad-
mir Pjanić, član Komisije za ustavna i 
zakonodavna pitanja Saveza.  

Panel 2 - Utvrđivanje i organizacija 
rada službi za upravu i drugih službi 
jedinica lokalne samouprave  

Izlagači: Vedran Markotić, 
gradonačelnik Grada Ljubuški, član 
Predsjedništva Skupštine Saveza; Ivan 
Buntić, načelnik Općine Tomislavgrad;  
Aida Koluder – Agić, vijećnica 
Općinskog vijeća Centar Sarajevo; Ade-
lina Džanković, sekretar Općine Centar 
Sarajevo i Ines Perić, tajnica Općinskog 
vijeća Tomislavgrad. Moderator: Dragomir Lučić, član Komisije za razvoj i unapređenje lo-
kalne samouprave Saveza.  

Panel 3 - Odnos viših nivoa vlasti pre-
ma nadležnostima i finansiranju lo-
kalnog nivoa  

Izlagači: Suad Huskić, načelnik Općine 
Tešanj, predsjedavajući Skupštine Save-
za; Admir Čavalić, predsjednik Odbora 
za ekonomsku i finansijsku politiku Pred-
stavničkog doma Parlamenta FBiH; Nijaz 
Avdukić, v.d. direktora Federalnog za-
voda za programiranje razvoja i prof. 
dr. Lejla Lazović - Pita, vanredni 
profesor na Ekonomskom fakultetu UNSA. Moderator: Halko Basarić, savjetnik za finansijska 
pitanja Saveza.  

ODRŽANA PANEL DISKUSIJA NA TEMU GARANCIJA LOKALNE AUTONOMIJE 
U FBIH KROZ USKLAĐENOST SA STANDARDIMA EVROPSKE POVELJE O 

LOKALNOJ SAMOUPRAVI 

KORISNI LINKOVI ZA FONDOVE EU: 

www.southeast-europe.net 
www.adriaticinnovationmap.eu 
www.adrioninterreg.eu 
www.europa.ba  
www.cbibplus.eu 
www.cbc.bih-mne.org 
www.srb-bih.org 
www.interreg-hr-ba-me2014-2020.eu 

https://tacso.eu/ 
https://euinfo.ba/en/ 
www.balkanfund.org 
https://eacea.ec.europa.eu  
www.welcomeurope.com  

 Broj: 294 

Cilj održavanja panel diskusije je pokretanje procesa šire rasprave sa svrhom konačnog rješenja 
otvorenih pitanja koja u nekim slučajevima predstavljaju prepreku za međusobno uvažavanje i 
saradnju organa vlasti u jedinicama lokalne samouprave.  

Na zahtjev Saveza općina i gradova Federacije Bosne i Hercegovine, Vijeće Europe je angažiralo 
eksperte koji su izradili Izvještaj „Garancija lokalne autonomije u FBiH kroz usklađenost sa stand-
ardima Europske povelje o lokalnoj samoupravi – stručno mišljenje i preporuke“. Izvještaj, između 
ostalog, predstavlja stručni odgovor na mišljenje Federalnog ministarstva pravde i stav upravne 
inspekcije u pogledu utvrđivanja nadležnosti za donošenje odluke o organizaciji službi jedinica 
lokalne samouprave i donošenja pravilnika o unutrašnjoj organizaciji službi jedinica lokalne samou-
prave.  

Direktorica Saveza općina i gradova FBiH Vesna Travljanin, istakla je kako je panel diskusija uka-
zala na nedosljednost prava jedinica lokalne samouprave od strane viših nivoa vlasti. „Radi se o 
nizu propisa koji nisu usklađeni sa Evropskom poveljom o lokalnoj samoupravi, odnosno sa Za-
konom o principima lokalne samouprave u FBiH. Ukazali smo na neprovođene zakonskih odredbi 
Evropske povelje o lokalnoj samoupravi a što je adresirano Vladi i Parlamentu FBiH. Na žalost, i 
na današnjoj panel diskusiji osim nekoliko predstavnika Parlamenta FBiH kao i prestavnika kanton-
alnih vlada, nisu bili prisutni ministri pravde i financija FBiH“, pojasnila je direktorica Travljanin.  

Dugoročni cilj panel diskusije je bio otvoriti dijalog sa predstavnicima zakonodavne i izvršne vlasti 
u Federaciji Bosne i Hercegovine o njihovoj zakašnjeloj obavezi harmonizacije zakona sa Zakonom 
o principima lokalne samouprave u Federaciji Bosne i Hercegovine uvažavajući poseban karakter 
ovog Zakona u odnosu na opće zakonodavstvo.  

Adelina Džanković, sekretar Općine Centar Sarajevo istakla je kako je nadležnost za donošenje  
odluke o organizaciji organa uprave i pravilnika o unutrašnjoj organizaciji primjer neizvršavanja 
obaveza Federacije u pogledu usaglašavanja zakona. „Viši organi vlasti insistiraju na primjeni 
propisa koji su doneseni prije Zakona o principima lokalne samouprave, gdje se ne uvažava nje-
gov specifični karakter, u smislu da je to propis koji u cjelosti reguliše rad organa uprave i on je 
instrument međunarodnog ugovora, odnosno Evropske povelje o lokalnoj samoupravi“, istakla je 
Džanković. 

Predsjednica Federacije BiH Lidija Bradara napominje da nastoji koordinirati lokalnu samoupravu, 
kantone i Federaciju jer smatra da život počinje u jedinicama lokalne samouprave. „Jako je važno 
osigurati podršku viših razina vlasti općinama, kako bi one mogle zadovoljiti osnovne potrebe svih 
građana. Građani kada imaju problem prvo se obraćaju načelnicima, gradonačelnicima i njihovim 
službama. Lokalne zajednice su temelj Bosne i Hercegovine“, istakla je Bradara.  

Predsjednik Predsjedništva Skupštine SOGFBiH Mladen Mišurić-Ramljak je kazao kako su evident-
ne potrebe jedinica lokalne samouprave za usklađivanje svih zakona koji se tiču njihovog 
funkcioniranja. „Nadamo se kako će panel diskusija u organizaciji Saveza općina i gradova FBiH 
podpomognut Veleposlanstvom Kraljevine Švedske i Švicarske konfederacije kao i Vijeća Europe, 
polučiti dobre rezultate. Zaključke koje smo danas donijeli ćemo proslijediti nadležnima kako bi 
izazvali reakciju“, kazao je Mišurić-Ramljak.  

 

Sa druženja sa novinarima, Sarajevo 20.03.2023. godine

Svaka od održane tri panel rasprave rezultirala je zaključcima koji će biti prezentirani za-
konodavnoj i izvršnoj vlasti Federacije. Savez će naravno izraditi akcioni plan lobiranja za 
provedbu ovih zaključaka. Ukupno je donesno trinaest zaključaka koji se odnose, prije svega na 
nužnost dosljednog i bezrezervnog poštovanja posebnog karaktera Zakona o principima lokalne 
samouprave u Federaciji Bosne i Hercegovine, potrebi jačanja kapaciteta unutar Federalnog 
ministarstva pravde kroz uspostavu sektora za lokalnu samoupravu, nužnosti usaglašavanja ve-
likog broja sektorskih zakona sa Zakonom o principima lokalne samouprave u FBiH, o potrebi 
izrade Strategije reforme i razvoja lokalne samouprave. Zatim, istaknuto je kako je neophodno 
pristupiti izradi propisa kojim će se obezbijediti efektivna sudska zaštita i provođenje odluka 
Ustavnog suda Federacije Bosne i Hercegovine i drugih sudova u vezi sa lokalnom samoupravom, 
kao i da se donese Zakon o finansiranju jedinica lokalne samouprave.  

Na sljedećem linku možete pogledati zaključke sa panel diskusije https://bit.ly/3UNcgqb 

 Broj: 294 

ODRŽANA ZAJEDNIČKA SJEDNICA KOMISIJA ZA FINANSIJE SOGFBIH I ALVRS 

Na Jahorini je 
19.03.2024. godine 
održana zajednička 
sjednica Komisije za 
ekonomski razvoj i fi-
nansije Saveza općina i 
gradova Federacije 
Bosne i Hercegovine i 
Odbora za finansije i 
imovinu Saveza opština 
i gradova Republike 
Srpske.  

Ovo je prvi zajednički 
sastanak radnih tijela nadležnih za fiansije koja djeluju u okviru dva saveza, a tom prilikom su 
razmjenjene dobre prakse u radu sa jedinicama lokalne samouprave. 

Predstavnici Grada Gradiške prezentirali su objedinjeni sistem naplate komunalnih usluga, koji je 
implementiran u ovom Gradu i koji je znatno unaprijedio efikasnost u prikupljanju komunalne nak-
nade i naplate komulanih usluga. Predstavnici Razvojne banke FBiH prezentirali su Kreditnu liniju 
za sufinansiranje i predfinansiranje EU i ostalih projekata na lokalnom nivou, koja je kreirana u 
saradnji sa Federalnim ministarstvom financija-finansija i Savezom općina i gradova FBiH. 
Također, predsjedavajući dvije komisije prezetnirali su  pregled glavnih aktivnosti na kojima su 
komisije bile angažirane u mandatnom periodu. 

Konstatirano je da su ovakvi sastanci više nego korisni u smislu razmjene iskustava, te da je po-
trebno nastaviti sa ovakvim praksama i u narednom periodu, pogotovo jer se jedinice lokalne 
samouprave oba BH entiteta susreću sa sličnim izazovima.  

Predsjednik 
Predsjedništva 
Skupštine SOGFBiH 
Mladen Mišurić-
Ramljak je kazao kako 
su evidentne potrebe 

zakona koji se tiču 
njihovog 
funkcioniranja.  

 Broj: 294 

DOSTUPNA KREDITNA LINIJA ZA DUGOROČNO KREDITIRANJE STALNIH I 
TEKUĆIH SREDSTAVA ZA POTREBE OPĆINA, GRADOVA I RAZVOJNIH AGENCIJA 

Vlada Federacije BiH je na sjednici u Mostaru, 08.04.2024. godine 
donijela odluku kojom je utvrdila način raspodjele i procedure za 
dodjelu sredstava utvrđenih Budžetom Federacije BiH za 2024. 
godinu Federalnom ministarstvu finansija u okviru „Kapitalnih trans-
fera drugim nivoima vlasti i fondovima“ općinama i gradovima u 
iznosu od 50.000.000 KM. 

Ova sredstva će biti dodijeljena općinama i gradovima za fi-
nansiranje i sufinansiranje projekata, zahtjeva ili inicijativa koje će 
biti provedene u jedinicama lokalne samouprave. Radi se o projek-
tima koji se odnose na putnu i komunalnu infrastrukturu, te objekte 
obrazovnog, sportskog i kulturnog karaktera, kao i ostale objekte 
od značaja za jedinice lokalne samouprave, te finansiranje drugih 
aktivnosti od značaja iz nadležnosti jedinica lokalne samouprave. 

Vlada Federacije BiH će stupanjem na snagu ove odluke objaviti javni poziv za podnošenje prija-
va za finansiranje i sufinansiranje pomenutih projekata, a koji će sadržavati kriterije za dodjelu 
sredstava i bit će objavljen na web stranici Vlade Federacije BiH i u dnevnim novinama. 

Odlukom je utvrđeno da će Vlada Federacije BiH formirati Komisiju koja će vršiti pregled i ocjen-
jivanje dostavljenih projekata, zahtjeva i inicijativa, te na osnovu toga sačiniti prijedlog korisnika 
navedenih sredstava po kojem će Federalno ministarstvo finansija sačiniti prijedlog odluke i 
dostaviti ga Vladi na razmatranje. Vlada će utvrditi konačne iznose sredstava koji će biti doz-
načeni pojedinim općinama i gradovima, kao i dinamiku doznačavanja, te način izvještavanja o 
utrošenim sredstvima.  

Za realizaciju ove odluke zaduženo je Federalno ministarstvo finansija. 

Vlada je danas utvrdila i prijedlog teksta javnog poziva u kojem je navedeno da je opći cilj 
javnog poziva finansiranje i sufinansiranje projekata, zahtjeva, inicijativa i ostalih aktivnosti od 
značaja za jedinice lokalne samouprave u Federaciji BiH, a u svrhu poboljšanja kvaliteta života, te 
proizvodne, socijalne i demografske revitalizacije lokalnih nivoa vlasti u Federaciji BiH. 

Općinama i gradovima stoji na raspolaganje Kreditna linija za sufinansiranje i 
predfinansiranje EU i ostalih projekata na lokalnom nivou, na koju se može 
aplicirati kod Razvojne banke Federacije Bosne i Hercegovine. 

Troškovi kamate za ovu kreditnu liniju u cjelosti snosi Federalno ministarstvo 
finansija, a općine i gradovi nisu u obavezi provoditi proces javnih nabavki za 
ovu kreditnu liniju. 

Imajući u vidu potrebe općina i gradova u FBiH u pogledu ispunjavanja uslova i prijave projekata 
na EU i ostale međunarodne fondove, Savez općina i gradova FBiH inicirao je osnivanje 
finansijskog mehanizma za pomoć jedinicama lokalne samouprave pri apliciranju na međunarodne 
projekte. Unutar Razvojne banke Federacije Bosne i Hercegovine kreirana je posebna Kreditna 
linija za finansiranje odobrenih EU i ostalih projekata.  

Više informacija možete naći na sljedećem linku: https://bit.ly/3WoRxKF  

Ova kreditna linija se može iskoristiti za sufinansiranje prihvatljivih projektnih izdataka, 
finansiranje troškova koji nisu prihvatljivi donatorima sredstava, a sastavni su dio projekta jedinica 
lokalne samouprave u Federaciji BiH koji se finansiraju od strane EU i/ili drugih bilateralnih 
donatora, uključujući i refinansiranje troškova pripreme projekta i plaćanja PDV-a, implementacija 
projekata i ostalo finansiranje. Radi se isključivo o projektima lokalne zajednice, na općinskom 
odnosno gradskom nivou.  

Bitno je napomenuti da je za uredne korisnike Kreditne linije osigurana potpuna subvencija kamate 
od strane Federalnog ministarstva finansija, a također za kredite Razvojne banke nije potrebno 
provoditi proces nabavki.  

Sa druženja sa novinarima, Sarajevo 20.03.2023. godine

VLADA FBIH: 50 MILIONA KM ZA PROJEKTE OPĆINA I GRADOVA IZ BUDŽETA 
FEDERACIJE BOSNE I HERCEGOVINE 

Sa Sjednice Vlade Federacije Bosne i Hercegovine  

Za uredne korisnike 
Kreditne linije osigurana 

je potpuna subvencija 
kamate od strane 

Federalnog ministarstva 
finansija  

Stav svih jedinica 
lokalne samouprave iz 
Kantona Sarajevo je da 
nacrt Zakona može da 
bude predmet rasprave 
na Ustavnom sudu 
Federacije Bosne i 
Hercegovine, s obzirom 
da isti oduzima pravo 
slobodnog i 
samostalnog 
raspolaganja imovinom 
jedinica lokalne 
samouprave, Neira 
Mlinarević, Pomoćnica 
načelnika Općine 
Centar.  

U prostorijama Općine Centar Sarajevo, 15.4.2024. 
godine održan je sastanak na temu Nacrta Zakona o 
zakupu poslovnog prostora Kantona Sarajevo. Skupština 
Kantona Sarajevo je na 14. radnoj sjednici održanoj dana 
07.03.2024. godine donijela Zaključak kojim se utvrđuje 
Nacrt Zakona o zakupu poslovnog prostora i koji se stavlja 
na javnu raspravu. 

Važno je naglasiti kako Savez općina i gradova Federaci-
je Bosne i Hercegovine nije konsultovan u postupku do-

nošenja Nacrta Zakona o zakupu poslovnog prostora, a što je zakonska obaveza propisana čla-
nom 56. Zakona o principima lokalne samouprave u Federaciji Bosne i Hercegovine. 

Pomoćnica načelnika Općine Centar za privredu i poslovne prostore Neira Mlinarević, istakla je 
kako je stav svih jedinica lokalne samouprave iz Kantona Sarajevo da nacrt Zakona može da 
bude predmet rasprave na Ustavnom sudu Federacije Bosne i Hercegovine, s obzirom da isti 
oduzima pravo slobodnog i samostalnog raspolaganja imovinom jedinica lokalne samouprave. 

“Iz prethodnog perioda postoje presude Ustavnog suda FBiH kojima je utvrđeno da je Kanton 
Sarajevo povrijedio pravo općina na lokalnu samoupravu. Osim navedenog u Nacrtu Zakona 
postoje kontradiktornosti po pitanju dodjele, raspolaganja, korištenja i iseljenja poslovnih prostora 
koje uopće nije predviđeno. Imamo i jedan primjer. Ukoliko Zakon bude usvojen u predloženom 
tekstu poslovne prostore ne bi bilo moguće dodijeliti neposrednom pogodbom, nego samo putem 
javnog oglasa. Prednost neposredne pogodbe jeste što se poslovni prostori dodjeljuju ustanovama 
koje imaju društvenu, zdravstvenu i institucionalnu korist za općine kao i sam Kantona Sarajevo. Mi 
u Općini Centar dodjeljujemo poslovne prostore neposrednom pogodbom, između ostalog, i Javnoj 
ustanovi Dom zdravlja  Kantona Sarajevo - Organizacionoj jedinici Vrazova Centar. Njegov 
mjesečni zakup iznosi 7.330 KM sa PDV-om. Na način kako je predviđeno novim nacrtom Zakona, 
Dom zdravlja bi u narednom periodu nakon donošenja Zakona morao plaćati 87.990 KM za 
jedan mjesec zakupa poslovnih prostora. Smatramo kako je ovo dovoljan pokazatelj koliko bi 
narušili egzistenciju mnogih državnih institucija BiH”, kazala je Mlinarević. 

Sastanak je organizovao Savez općina i gradova Federacije Bosne i Hercegovine. 

 Broj: 294 

DIREKTORICA SAVEZA VESNA TRAVLJANIN UGOSTILA UNIVERZITETSKOG 
PROFESORA DR. GERMU BELA 

U prostorijama Saveza općina i gradova Federacije Bosne i Hercegovine dana 4.4.2024. godine, 
održan je sastanak između direktorice Saveza Vesne Travljanin i profesora Univerziteta u 
Barseloni  dr. Germe Bela. Sastanku su prisustvovali i dekan Fakulteta za upravu u Sarajevu prof. 
dr. Emir Tahirović kao i prof. dr. Amel Delić. Pored njih, sastanku su prisustvovali uposlenici stručne 
služe SOGFBiH, zamjenik direktora za usluge članstvu Amir Kupusija, savjetnik za sistem finansiran-
ja lokalne samouprave Halko Basarić i referent za administrativno-tehničke poslove Faris Jahić. 

Na samom početku sastanka, direktorica Saveza Travljanin je objasnila strukturu i hijerarhiju Save-
za, proces donošenja odluka i na koji način Savez zastupa jedinice lokalne samouprave i njihova 
prava.Profesora Bela je najviše interesirao rad Saveza kao i njegova uloga u sistemu lokalne 
samouprave.  

„Od strane Barselone postoji velika simpatija prema gradu Sarajevu te je ostvarena saradnja. 
Veoma je važno podizati svijest i promovisati iduće potencijalne saradnje. Ono što je potrebno 
održati jeste da se posredstvom asocijacija gradova promoviše saradnja i sa drugim manjim 
jedinicama lokalne samouprave. Smatram kako postoji dobro raspoloženje različitih jedinica lo-
kalne samouprave iz zapadne Evrope u pogledu saradnje sa Bosnom i Hercegovinom i njenim 
jedinicama lokalne samouprave“, istakao je profesor Bela.  

Za kraj razgovora upoređeni je sistem finansiranja različitih nivoa vlasti u Bosni i Hercegovini i 
Kraljevini Španiji. Zaključeno je kako postoje razlike i sličnosti koje mogu poslužiti za realizaciju 
aktivnosti u budućnosti.  

ODRŽAN SASTANAK NA TEMU NACRTA 
ZAKONA O ZAKUPU POSLOVNOG PROSTORA 

Poštovani čitaoci, 

putem ovog biltena pružamo Vam mogućnost da se informišete o aktivnostima Saveza, o bitnim dešavanjima u 
općinama i gradovima, aktivnostima naših partnera, institucija vlasti, kao i o razmjeni najboljih iskustava i 
praksi. 

Na ovaj način pružamo informacije o održanim sjednicama organa i tijela Saveza, konferencijama, 
seminarima, radionicama, okruglim stolovima, javnim raspravama, projektnim aktivnostima i sl. 

Ukoliko želite da se prijavite za primanje ovog biltena možete to učiniti tako što ćete poslati e-mail na: 
dino@sogfbih.ba; ili putem popunjavanja forme na našoj web stranici. 

Molimo vas da informacije o našem biltenu proslijedite svima u vašoj i susjednim JLS i drugim zainteresiranim. 

Ukoliko želite da objavite neke od vaših novosti, iskoristite bilten Saveza koji je brz i efikasan način 
komuniciranja. 

Sa zadovoljstvom očekujemo vaše komentare, sugestije ili primjedbe.  

Jak Savez, jače općine i gradovi / Zajedno smo jači, Zajedno smo efikasniji, Zajedno znamo više 

Jedanaesta sjednica Predsjedništva Skupštine Saveza općina i gradova Federacije Bosne i Hercegovine, održaće se u srijedu 
08.05.2024. godine u zgradi Gradske uprave Grada Ljubuški sa početkom u 11:00 sati. 

Predsjedništvo će biti informisano o prijedlozima zaključaka Panel diskusije na temu „Garancija lokalne autonomije u Federaciji 
Bosne i Hercegovine kroz usklađenost sa standardima Evropske povelje o lokalnoj samoupravi“ održane 25.04.2024. godine. 

Jedan od zaključaka panel diskusije je kako se zahtijeva od svih nivoa vlasti u Federaciji Bosne i Hercegovine da dosljedno i 
bezrezervno poštuju poseban karakter Zakona o principima lokalne samouprave u Federaciji Bosne i Hercegovine koji je pre-
ma mišljenju i preporukama Kongresa lokalnih i regionalnih vlasti Europe u potpunosti usklađen sa principima i standardima 
Europske povelje o lokalnoj samoupravi (Recommendation 324 (2012) on Local and Regional Democracy in Bosnia and Herze-
govina).  

Predsjedništvo će se upoznati sa informacijom sa sastanka predstavnika Saveza općina i gradova FBiH sa Visokim predstavni-
kom u Bosni i Hercegovini održanog 21.03.2024. godine. Predsjedništvo će, između ostalog, razmatrati izvještaje radnih tijela 
Saveza općina i gradova FBiH. 

Savez općina i gradova Federacije Bosne i Hercegovine je u skladu sa članom 51 Zakona o principima lokalne samouprave u 
Federaciji Bosne i Hercegovine (“Službene novine FBiH”, br. 49/06 i 51/09), zakonski zastupnik jedinica lokalne samouprave 
pred vlastima u Federaciji Bosne i Hercegovine.  

NAJAVA JEDANAESTE SJEDNICE PREDSJEDNIŠTVA SKUPŠTINE SAVEZA OPĆINA I GRADOVA FEDERACIJE BOSNE I 
HERCEGOVINE  


